
Forord 
Vestlandsforsking fekk i 2008 i oppdrag av Visit Sognefjord å utvikla eit semantisk basert alternativ til 

den dåverande reiselivstenesta Sognefjord.no. Prosjektet fekk finansiering av Innovasjon Norge i 

Sogn og Fjordane. Prosjektet skal visa kva fordelar ein kan få av å ta i bruk semantisk teknologi, i 

kombinasjon med fri programvare. 

 

Takk til Visit Sognefjord ved Arne Glenn Flåten for eit godt samarbeid i eit spennande prosjekt. 

 

Vestlandsforsking, 28. mars 2012 

Terje Aaberge

Samandrag 
Rapporten gir ein kortfatta oversikt over arbeidet med Semantisk Sognefjord.no. På grunn av 

endringar utanfor vår kontroll, har målet vorte endra frå utvikling av ein reiselivsportal basert på 

semantisk teknologi til utvikling av demonstratorar for bruk av semantiske teknologiar.  

Vi har utvikla tre demonstratorar for bruk av semantisk teknologi i reiselivsbaserte nett‐tenester; ein 

reiselivsportal, ein turportal og ein tur‐app for smart‐telefonar. Tyngda av arbeidet er lagt i utviklinga 

av rammeverket, det som ligg ”bak” grensesnittet, lite ressursar har vorte brukt på design og layout.  

Dårleg datagrunnlag, spesielt frå Tellus som er hovudkjelda, har avgrensa mulegheitene når det gjeld 

interaksjonsarkitektur og presentasjon. Vi har likevel klart å visa fortrinna ved bruk av semantiske 

teknologiar i utviklinga av slike tenester. Den ligg i at dei i stor grad skil mellom struktur og innhald. 

Det gjer det mindre krevjande å implementera strukturelle endringar  noko som gjer det enkelt  

 å laga malar for typar av presentasjonssider  

 å gjennomføra større endringar  

 å  bruk a innhaldet i andre applikasjonar (både tradisjonelle web‐baserte og mobil‐appar) 

 å kople informasjonselement  

Vidare er data om og koplingar mellom informasjonselement på ei form som kan lesast av maskiner. 

Søkemotorar vil derfor kunne lesa slik informasjon. Dei vil dermed oppnå ei meir relevant 

klassifisering av dokument og gi betre og meir utfyllande svar på søk. 

Gjennom bruk av semantisk teknologi har vi også fått eksponert svakheiter i datamaterialet på ein 

tydeleg måte. Det er særleg manglande data og dårleg datakvalitet i den sentrale reiselivs‐databasen 

Tellus som blir eksponert i demonstratorane.  

Eit eksempel på manglande og dårlege data er at ein berre får opp informasjon om fire (4) stader 

(places) i Sognefjord.no‐grunnlaget. Informasjon om stader er heilt sentralt for dei reisande, då det 

ofte er utgangspunktet for booking av overnatting, leiting etter serveringsplassar m.m. Ein del 

informasjon er knytt til kategorien ’kommune’ (municipality). Men problemet er både at dei reisande 

ikkje er interesserte i administrativ organisering av reisemålet, og at informasjonen nettopp er knytt 

til det administrative og ikkje gir ein god og relevant omtale av staden. 

Etter gjennomføringa av prosjektet, har vi desse tilrådingane for ein betre presentasjon av reiselivet 

langs Sognefjorden: 

1. Det må gjerast ei opprydding i Tellus‐databasen for å gjera det lettare både å leggja inn 

informasjon og ta ut att informasjon.  

2. Dei som skal leggja inn informasjon om reiselivet langs Sognefjorden, må kursast slik at dei 

meistrar Tellus‐systemet trass i manglane ved det. I tillegg må dei lærast opp til å leggja ut 

informasjon på nettstader med høgt truverde og høg bruk (t.d. Wikipedia).  

3. For å skapa eit digitalt økosystem for reiselivet, der utviklarar lett kan finna open informasjon 

å byggja vidare på (utvikling av mobil‐appar t.d.), må det i tillegg til rydding i eige hus også 

stimulerast til samarbeid med nærslekta området, særleg kultursektoren.  

VF‐rapport 4/2012: Semantisk Sognefjord.no  Side 5 

 



4. For å gjera overgangen enklare, kan nettstad‐administratorane ta i bruk semantisk merking 

(semantic markup) som ein første start på den semantiske utviklinga.  

5. Vi har vist at ved neste vurdering av plattform for FjordNett er system bygt på fri 

programvare, som Drupal, høgst aktuelle.

1. Bakgrunn 
Frå 2001 og til 2005 stod Vestlandsforsking for utviklinga av reiselivsportalen sognefjord.no. Det vart 

lagt ned eit relativt stort arbeid  både i brukaranalysar, utforminga av portalen, synlegheitsstudiar og 

innovativ bruk av kart.  Den tekniske infrastrukturen bestod av eit innhaldssystem (CMS) og ein 

reiselivsdatabase lagt til Fylkesarkivet, begge utvikla i samarbeid med RKIT AS. Spesifikk reisemåls‐

informasjon vart handtert av innhaldssystemet medan informasjon om reiselivsverksemder vart lagt 

inn i reiselivsdatabasen. Denne portalen eksisterte inntil nyleg som visitsognefjord.no1, men utan 

oppdatering.  

Den offisielle reiselivsportalen for Sogn, sognefjord.no, vart etter eit par år overførd til eit nytt CMS, 

og like etter at prosjektet Semantisk Sognefjord.no starta opp, vart sognefjord.no ein del av 

FjordNett‐portalane administrert av FjordNorge. No er både reisemålsinformasjon og informasjon 

om verksemder overført til Tellus og vist gjennom FjordNorge sitt felles CMS‐system  Episerver til liks 

med alle reiselivsportalane knytt til Fjord Norge.  I den nye utgåva er både layout og 

interaksjonsarkitektur delvis endra og bruken av kart er sterkt redusert. Innhaldet er i hovudsak det 

same som i dei tidlegare utgåvene.  

Den største mangelen ved sognefjord.no er knytt til innhaldet, 

 omfang 

 informasjonsinnhaldet i omtalane av ting (attraksjonar, verksemder ..) 

 dokumentinformasjon 

 fakta om tinga (data) 

sognefjord.no manglar til dømes omtale av tettstadene i området. Berre dei fire stadene  Høyanger, 

Balestrand, Fjærland, Fresvik og Jostedalen er med. Under kategorien ’kommune’ finn vi Vik, Sogndal 

og Luster. Dette er situasjonen trass i at informasjon om overnattingsplassane er viktig for dei fleste 

reisande.   

Omtalen av mange av tinga er lite informativ og av verksemder i mange tilfelle verdilaus. Redaktøren 

har ansvaret for innhaldet, men når det gjeld dokumentinformasjon og fakta informasjon er ho/han 

avhengig av strukturen til databasen og grensesnittet mot denne. Tellus har i så måte store manglar. 

Dokumentinformasjon er avgrensa til tittel og tekst, og faktainformasjon til geografisk plassering 

(breidde‐ og lengdegrad) og kategori. Det reduserer mulegheita til gjenbruk av informasjon og legg 

grenser for utviklinga av interaksjonsarkitekturen.  

Målet med prosjektet semantisk sognefjord.no var å bruka resultata frå NFR‐prosjektet SeSam4 som 

basis for utviklinga av ein brukarvennleg nettstad som presenterer Indre Sogn som reisemål.  

Presentasjonen skulle dekka fire føremål: 

                                                            
1 Her eit eksempel på tenesta slik den såg ut i 2007: 
http://web.archive.org/web/20070730084201/http://www.visitsognefjord.no/ 



 gi turistar utvida informasjon om destinasjonen Indre Sogn 

 leggja til rette nye tenester ved bruk av semantisk teknologi 

 gjera det muleg for andre å bruka informasjon frå sognefjord.no på ein enkel måte 
(delingskultur) 

 redusera ressursbruken til vedlikehald av tenesta 

Meininga var å gi tilgang til informasjon som vanlegvis ikkje er tilgjengeleg på reiselivsportalar, men 

som er av interesse for visse grupper av turistar. semantisk sognefjord.no skulle derfor henta 

informasjon frå ei rekkje eksterne informasjonskjelder. 

På  grunn  av  endring  i drifting  av  sognefjord.no under prosjektperioden har målet med prosjektet 

vorte  endra  frå  å  utvikla  ein  ferdig    nettstad  til  å  utvikla  demonstratorar  for  bruk  av  semantisk 

teknologi. Desse viser korleis informasjonen i ein nettstad basert på semantiske teknologiar både kan 

hentast  frå  fleire  kjelder  og  også  enkelt  gjenbrukast  av  andre  nettstader  og  app‐ar,  eventuelt  i 

kombinasjon med annan  informasjonen.   Motivasjon bak opninga av  informasjonen  i sognefjord.no 

er  å  utnytte  ein  aukande  trend  til  gjenbruk  av  open  informasjon  i  tredjeparts  app‐ar,  ofte  i 

kombinasjon med informasjon frå andre kjelder. Dette er ein trend støtta av ei tilgjengeleggjering av 

datakjelder.  Det  utfordrar  utviklarar  til  nytenking.  I  vårt  tilfelle  kan  dette  utnyttast  til  fordel  for 

reiselivsnæringa som vil profittera på 

 utvida kostnadsfri marknadsføring  

 tilgang til verktøy som gir  turistar betre utbytte av opphaldet  

Målet har såleis vore å utnytta denne trenden ved å  

 utvikla semantisk sognefjord.no og opna innhaldsdatabasen for gjenbruk 

 utvikla ein mobilapp for turar 

dette har vore gjort i fire arbeidspakkar 

 modellering  

o Sogn som turistmål 

o turar i Bergensområdet 

 implementering i semantisk database 

 overføring av data frå Tellus, Fylkesarkivet i S&F og yr.no (geodata) 

 applikasjonar 

o semantisk sognefjord.no på Drupal plattform 

o turnettstad 

o smarttelefon turapp 

2. Gjennomføring 
Modelleringa er baset på ideen om lenka data og Internett av ting (Linked Data and Internet of 

Things). Tinga i Sogn er attraksjonar, stader og verksemder registrert i Tellus; tinga i tur/Bergen er 

turar registrert i tur.bt.no. Modelleringa av eit domene av ting har fire komponentar  

 modell av domenet med lenking av informasjonsdokument til tinga  

 samanknyting av ting og namn (semantikk) 

 definisjon av orda brukt i faktaomtalen av individuelle ting (ontologiar) 

Desse komponentane er implementert som grafar i ein semantisk database (Virtuoso QuadStore). 

Dei definerer strukturen i kunnskapsbasen om domenet.   

Tellusdata er overført frå ei xml‐fil til den semantiske databasen ved ein transformasjon som 

genererer 

 fakta om tinga (indeks) 

 informasjonsdokument om tinga (dokumentbase) 

Dokument frå Fylkesarkivet som omhandlar tinga i turistdomenet Sogn er også overført til den 

semantiske databasen og knytt til tinga; sameleis er geodata frå yr.no lagt inn som ein graf. Også 

data frå tur.bt.no er overført til ein semantisk database strukturert ved hjelp av dei tilsvarande 

modelleringskomponentane.  

Begge desse semantiske databasane er ”opne”, dvs. at informasjonen kan hentast ut på sparket av 

utviklarar som vil bruka informasjonen i eigne app‐ar. Informasjon blir då henta ut ved spørjingar 

(sparql). Resultatet av ei spørjing er bestemt av innhaldet i indekskorta, av ontologien, av koplingane 

(lenkene) definert av modellen som også inneheld lenking mellom ting og dokument. Det blir vist 

fram i applikasjonen, enten det er ein nettstad eller smarttelefonapp. Dei tre applikasjonane 

semantisk sognefjord.no, turnettstad og smarttelefon tur‐app utvikla i dette prosjektet er eksempel 

som demonstrerer teknologien.   

Omveg om eigen semantisk database 

Ideelt sett skulle det ikkje ha vore naudsynt å overføra informasjonen til ein eigen semantisk 

database, men henta han rett frå kjeldene. Det har som føresetnad at Tellus og Fylkesarkivet begge 

er tilgjengelege som opne data og helst på forma lenka data, noko som enno ikkje er tilfelle.  

Modelleringskomponentane vil vera ein del av applikasjonen. Dei styrer kva informasjon som skal 

takast med og korleis den ska koplast.  

Fordelen i bruken av semantiske teknologiar ligg i at  

 dei i stor grad skil mellom struktur og innhald og det gjer det mindre krevjande å 

implementera strukturelle endringar  noko som aukar muligheita for adaptasjonar og 

gjenbruk av slike system 

 koplingane mellom informasjonselement er lagt på eit strukturelt nivå og derfor lett å endra 

 data om og koplingar mellom informasjonselement er på ei form som kan lesast av maskiner. 

Søkemotorar vil kunne lesa slik informasjon og dermed betra klassifiseringa av dokument og 

gi meir relevante svar på søk  

Når det gjeld presentasjon av informasjon i ein nettstad eller app vil vera vanskeleg for ein brukar å 

skilja ei semantisk driven teneste frå ei teneste basert på tradisjonell CMS‐teknologi.. Koplingar som 

er automatiske i ei semantisk driven teneste alltid vil kunna ”hardkodast” i ei CMS basert teneste. 

Men det gjer endringar vanskelegare å handtera og meir kostbare å gjennomføra. Det er på 

vedlikehaldssida og gjenbrukssida dei store gevinstane av semantisk teknologi er. 

3. Semantisk sognefjord.no (http://sognefjord.vestforsk.no/) 
Semantisk sognefjord.no (sognefjord.vestforsk.no) demonstrerer bruken av semantiske teknologiar 

for ein nettstad. Informasjonen er henta inn i ein semantisk database basert på Virtuoso QuadStore 

og vist gjennom CMS‐et Drupal2. Begge desse verktøya er baserte på fri programvare ( ”open 

source”).  

Menystrukturen er automatisk generert frå ontologien: 

 

Ei endring av denne vil derfor automatisk medføra ei endring av menyen. 

Tellus gir mangelfull  faktainformasjon om tinga i 

turistdomenet (data).  Eksempelvis er tilgjengelege fakta om 

Balestrand i Tellus (forutan  geodata):  

 

 

 

 

 

 

 

 

 

 

Det er såleis berre geodata (breiddegrad og lengdegrad) som kan brukast til å kopla saman relatert 

informasjon. Eit eksempel på slik samankopling  er gitt i følgjande figur: 

der info om tingen Balestrand er kopla til vêrmeldinga for Balestrand dei neste dagane og vi får også 

opp ei liste med lenker til informasjon om ting innafor ein radius på tre kilometer frå sentrum. Info 

om kva kategori tinga tilhøyrer er brukt i ordninga av lista. 

sognefjord.vestforsk.no demonstrerer også innhenting av informasjon ved at supplerande 

informasjon til informasjonen frå Tellus blir henta frå Kulturhistorisk leksikon/Fylkesarkivet Sogn og 

Fjordane. Dette er illustrert av følgjande to figurar frå Tellus og Fylkesarkivet: 

                                                            
2 Vi har basert demonstratorane på Drupal 7 der støtte for semantisk teknologi er bygt inn 

Tellus: 

 

Fylkesarkivet: 

4. Tur/Bergen nettstad 

(http://sognefjord.vestforsk.no/tour/hikes.php) 
Vi har brukt innhaldet i tur.bt.no for å visa korleis interessante app‐ar kan utviklast med 

utgangspunkt i opne reiselivsdata. Dette valet vart gjort fordi denne nettstaden har ein godt 

strukturert database med faktaomtale av turane, medan Tellus berre har ein tekstleg omtalen av (få) 

turar. 

Heimesida viser alle turane på kart og dei er lista opp med lenker til ei side om turen. Heimesida har 

også ein søkefunksjon som tillet å bestemma eit utval av turar basert på varigheit og lengde:  

 

 

Val av tur enten frå liste har som resultat ei informasjonsside om turen. Den gir fakta om turen, 

 Stien 

 Varigheit 

 Lengde 

 Vanskelegheitsgrad 

 Profil 

I tillegg gir den ein tekstleg omtale av turen og vêrmeldinga for området dei neste dagane: 

5. Tur/Bergen app 
Turappen gir tilgang til same informasjonen som nettstaden. Brukaren få opp ei liste av turar 

innanfor eit valt område eller i nærleiken av der ein er, basert på GPS‐informasjon. 

Når  brukaren opnar applikasjonen viser skjermbilete i Fig. 1.  Brukaren kan alltid komma tilbake til  

dette skjermbilete ved å trykkja på "Her og  nå"‐knappen i  menyen. Kartet viser området rundt 

brukaren og turarane i nærområdet. Desse er også lista opp. Eit ikon, sentrert på kartet,  markerer 

brukaren sin posisjon på  kartet. Ved å klikka på eit ikon eller i namn i lista vil brukaren bli vist stien 

for turen frå start‐ til sluttpunkt (Fig. 2). Ved å   trykkje på vêret for turen vil brukaren bli vist 

vêrmeldinga for området dei neste dagane (Fig. 3). 

 
 

   

Figur 1 Figur 2 Figur 3 Figur 4 Figur 5 

Turar blir lagra under "Mine turar" på mobiltelefonen og vil  vera tilgjengelege utan at brukaren er 

kopla til internett (Fig. 4). Brukaren kan sletta lagra turar. 

Søk viser berre etter at brukaren har valt "Søk" i menyen (Fig. 5). Resultatet av eit søk lista opp under 

søkefeltet. 

6. Bruk av eksterne kjelder 
Arbeidet har konsentrert seg om å få på plass teknologien. Vi har lagt mindre vekt på layout og 

presentasjon. At tilgjengeleg informasjon (frå Tellus og Fylkesarkivet i S&F) ikkje finst på semantisk 

form (sparql endpoint) og at Tellus manglar grunnleggjande faktaomtale av tinga hindrar full 

utnytting av teknologien. Faktaomtalen omfattar berre geografisk posisjon og kategorisering, og i 

tilfelle verksemder, postadresse og telefonnummer. Denne mangelen minskar  mulegheita for 

presentasjon av og kopling mellom informasjonssider. 

Trass i desse manglane viser demonstratorane nytten av semantiske teknologiar i utviklinga av 

digitale verktøy for turistindustrien både i form av nettstader for marknadsføring og informasjons‐

formidling, og appar som hjelpemiddel for turistar på plassen. Denne nytten er forsterka av dagens 

trend der meir og meir interessant brukarprodusert informasjon blir tilgjengeleg via semantiske 

tenester som 

dbpedia.org (faktainformasjon om ting frå Wikipedia) 

geonames.org (namn og kartdata) 

openstreetmap.org (ruter for turar) 

www.panoramio.com (bilete med posisjonering) 

Alle desse tenestene er opne; ein kan leggja inn informasjon for bruk i eigne appar som vil vera 

tilgjengeleg for bruk av tredje parts appar. Og det eksisterer alt informasjon av interesse for 

nettstader som sognefjord.no i desse tenestene. Eksempel er 

Dbpedia.org 

inneheld faktainformasjon om plassar og attraksjonar frå Wikipedia (figur). 

geonames.org 

har geografisk informasjon av plassar. 

http://www.geonames.org/3137973/sogndalsfjora.html 

 

 

Geonames har også nyttig faktainformasjon som for eksempel nærliggjande plassar: 

http://www.geonames.org/3137973/nearby.rdf 

<rdf:RDF><gn:Feature 

rdf:about="http://sws.geonames.org/7288345/"><rdfs:isDefinedBy>http://sws.geonames.org/7288345/about.rdf</rdfs:isD

efinedBy><gn:name>Sogndal</gn:name><gn:nearby 

rdf:resource="http://sws.geonames.org/3137973/"/></gn:Feature><gn:Feature 

rdf:about="http://sws.geonames.org/3137974/"><rdfs:isDefinedBy>http://sws.geonames.org/3137974/about.rdf</rdfs:isD

efinedBy><gn:name>Sogndal</gn:name><gn:nearby 

rdf:resource="http://sws.geonames.org/3137973/"/></gn:Feature><gn:Feature 

rdf:about="http://sws.geonames.org/3163580/"><rdfs:isDefinedBy>http://sws.geonames.org/3163580/about.rdf</rdfs:isD

efinedBy><gn:name>Åbyrge</gn:name><gn:nearby 

rdf:resource="http://sws.geonames.org/3137973/"/></gn:Feature><gn:Feature 

rdf:about="http://sws.geonames.org/3137057/"><rdfs:isDefinedBy>http://sws.geonames.org/3137057/about.rdf</rdfs:isD

efinedBy><gn:name>Stedje</gn:name><gn:nearby



openstreetmap.org 

har informasjon om stiar og plassar. 

 

 

www.panoramio.com 

er ein biletbase med bilete merka med posisjonen til motivet. 

 

 

Alle desse tenestene er brukarstyrte og opne for bruk av innhaldet.

Det er grunn til å tru at ein i framtida i stor grad vil bruka slike opne tenester både til lagring av eigen 

informasjon og som kjelder for informasjon vist i nettstader og appar. Eit eksempel er 

hiking.lonvia.de/nn/relation/1914104, som vil ha forslag til turar i Sogn og Fjordane: 

 

 

Denne vil henta informasjonen frå openstreetmap.org. Informasjonen blir lagt inn av lokale aktørar i 

Sogn og Fjordane som ein aktivitet i EU‐prosjektet ”Turistguide for den nordlege periferien” (TG4NP3) 

Vestlandsforsking deltek i. 

Registrering i opne kjelder og gjenbruk av desse gjer det muleg for søkemotorar å identifisera 

omtalar på forskjellige nettstader som tilhøyrande same ting (plass, hotell osv.). 

 

Semantisk merking 

Semantisk merking (semantic markup) er ei rekkje metodar til å merkja tekstelement (ord, setningar 

paragrafar)  i html‐dokument. På den måten vil ein søkemotor kunne opplysast om at eit ord som for 

eksempel Oslo står for ein by eventuelt hovudstad osv. Semantisk merking kan automatiserast i ein 

semantisk nettstad som ”Semantisk Sognefjord”. Vi har ikkje brukt metoden i dette prosjektet. Info 

finst i rapporten ”Semantic markup for Fjordnett” (http://www.vestforsk.no/rapport/semantic‐

markup‐report). 

 

                                                            
3 http://www.vestforsk.no/prosjekt/turistguide‐for‐nordleg‐periferi‐tg4np 

http://www.vestforsk.no/rapport/semantic-markup-report
http://www.vestforsk.no/rapport/semantic-markup-report

7. Sluttmerknader 
Målet med dette prosjektet var å utvikla ein ny sognefjord.no basert på semantiske teknologiar. 

Dette målet har vorte justert undervegs fordi VisitSognefjord som eig nettstaden har gått inn i eit 

tettare samarbeide med  FjordNorge og lokale destinasjonsselskap om bruk av Episerver som CMS 

for alle nettstadene. Målet har derfor vorte endra til å laga demonstratorar som viser kva ein kan få 

til med semantiske teknologiar innafor dette området. I tillegg til berre å utvikla ein demo for ny 

sognefjord.no har vi kompensert ved også å ha utvikla ein nettstad og ein mobilapp for 

turinformasjon. Her har vi brukt info frå tur.bt.no fordi turinformasjon i Tellus ikkje er utstyrt med 

fakta om turane, berre generell omtale. Tur‐appen kan lett tilpassast informasjon frå turar i Sogn og 

Fjordane så fort informasjon om desse kjem på plass. 

Endringane omtalt over har også hatt den fordelen at relevansen i Semantisk Sognefjord.no er løfta 

både til regionalt (FjordNorge) og nasjonalt nivå. Som følgje av prosjektet har Vestlandsforsking fått 

to tilleggsoppdrag frå VisitNorway4 og FjordNorge/NCE5 der vi har sett på organisering av reiselivs‐

begrep (jf. den dårlege datakvaliteten i Tellus), og bruken av semantisk markup (tillegg av semantisk 

informasjon i HTML‐koden) i eksisterande reiselivstenester. 

 

Forslag til framtidig utvikling av sognefjord.no 

Prosjektet har ikkje gjennomført ei systematisk evaluering av sognefjord.no, men vi har likevel gjort 

observasjonar som saman med erfaringa frå utviklinga av demonstratorane gir grunnlag for forslag til 

framtidig utvikling av portalen som eit effektivt verktøy for marknadsføringa av Sogn. 

Utgangspunktet er følgjande, 

sognefjord.no skal gi eit fullstendig og korrekt bilete av Sogn frå eit reiselivsperspektiv 

Slik portalen framstår i dag, tilfredsstiller den ikkje dette kravet. Bruken av kart er lite effektiv. For å 

få informasjon om lokalisering av ein ting må ein gå til eit større kart enn det som er på 

informasjonssida om tingen. Og portalen manglar vesentleg innhald; spesielt informasjon om 

tettstadene trass i at denne er viktig for val av overnattingsplass. I tillegg er omtalen av tinga for 

dårleg, det gjeld både biletmateriale, fakta om tinga (data) og den tekstlege omtalen. For eksempel 

er informasjonen om bedrifter mangelfull; den skil dårleg mellom dei. Til slutt må det nemnast at 

kategoriseringa (strukturen) av data i Tellus‐basen er altfor dårleg. Den har i alt 1948 kategoriar, 15 

på første nivå 800 på andre og 1133 på tredje. Det seier seg sjølv at det gjer det umuleg å oppnå ein 

konsistent kategorisering av innlagt informasjon noko som medfører at brukarane av Tellus 

(VisitNorway, FjordNorge, .. ) må oversetja til eigen kategorisering. 

Frå ein marknadsføringsståstad vil det vera ein fordel å ta i bruk semantiske teknologiar. Det gjer det 

muleg å gjenbruka og dermed få betre spreiing av informasjon. Dette kan oppnåast ved at 

                                                            
4 Utgreiinga ”Begrepsapparat for reiselivet” – VF‐rapport 9‐2011 
http://web.archive.org/web/20070730084201/http://www.visitsognefjord.no/ 
5 Utgreiinga ”Semantic Markup Report”, http://www.vestforsk.no/aktuelt/rapport‐om‐semantisk‐markup 

 informasjonen i portalen blir gjort tilgjengeleg i ein semantisk database (sparql endpoint) 

 eksisterande wikiar blir brukt som informasjonsbasar der ein legg inn informasjon og hentar 

den inn att til bruk i portalen  

At informasjonen blir gjort tilgjengeleg gjer at den kan og vil blir brukt i andre applikasjonar og andre 

samanhengar. Ved at informasjon om tinga blir lagt ut på brukarstyrte nettstader som Wikipedia får 

den ein større tyngde samtidig som den er meir tilgjengeleg. Fakta i denne omtalen kan direkte 

hentast inn i portalen via Dbpedia, den semantiske versjonen av WikiPedia. Kartdata frå 

geonames.org er brukt av fleire og kan bli ein de facto standard. Dei gir derfor ein betre 

identifikasjon av ting enn kartdata ein sjølv definerer, som i Tellus. 

Søkemotorane er no i stand til å tolka semantisk markup. Nettstadene som tek i bruk denne metoden 

vil derfor få auka synlegheit. Det er ein god grunn til å vurdera på sikt å merka tekstsidene. Viss 

informasjonsbasen er semantisk vil dette etter kvart kunne gjerast automatisk.  

Kort oppsummert til slutt, er tilrådingane våre desse: 

1. Det må gjerast ei opprydding i Tellus‐databasen for å gjera det lettare både å leggja inn 

informasjon og ta ut att informasjon.  

2. Dei som skal leggja inn informasjon om reiselivet langs Sognefjorden, må kursast slik at dei 

meistrar Tellus‐systemet trass i manglane ved det. I tillegg må dei lærast opp til å leggja ut 

informasjon på nettstader med høgt truverde og høg bruk (t.d. Wikipedia).  

3. For å skapa eit digitalt økosystem for reiselivet, der utviklarar lett kan finna open informasjon å 

byggja vidare på (utvikling av mobil‐appar t.d.), må det i tillegg til rydding i eige hus også 

stimulerast til samarbeid med nærslekta området, særleg kultursektoren.  

4. For å gjera overgangen enklare, kan nettstad‐administratorane ta i bruk semantisk merking 

(semantic markup) som ein første start på den semantiske utviklinga.  

5. Vi har vist at ved neste vurdering av plattform for FjordNett er system bygt på fri programvare, 

som Drupal, høgst aktuelle. 

